
2 Ja vako vuostas bæive, hui arrad, bæivaš bagjanedin, de si havddai botte.

3 Ja arvvalæmen si legje gaskanæsek: gi fierralatta migjidi gæđge havde uvsa raige ald erit?

4 Ja go si havde guvllui gæčče, de si aicce gæđgge erit fierralattujuvvum jo læi; dastgo hui stuores dat læi.

5 Ja si havde sisa manne, ja nuorra barne oidne olgiš gieđa bæld čokkamen, gukkis vilgis biftasi sist; ja saggarak si suorgganegje.

6 Mutto son sigjidi celki: allet suorggan; Jesus nasaræalaš di occabættet, gutte russinavlijuvvum læi, son bajasčuoǯǯelam læ, i son læk dast; gæč, daggo læ sagje, gosa si bigje su.

7 Mutto vuolgget, cælkket su mattajegjidi ja Petrusi, atte son din auddal Galilæai manna; dobbe di oaǯǯobættet oaidnet su, nuftgo son digjidi cælkkam læ.

8 Ja hoapost si vulgge, ja havde sist bataregje; mutto doargestæbme ja ballo sin valdi, ja æi si gæsagen maidegen cælkkam, dastgo balost si legje.

9 Mutto Jesus, go arrad vako vuostas bæive son bajasčuoǯǯelam læi, de vuost Mariai Magdalenai son almostuvui, gæn sist čiečča bærgalaǥaid son agjam læi.

10 Son vulgi, ja dieđo sigjidi addi, guđek morrašest ja čierromen legje.

11 Ja dak, go si gulle Jesus ællen, ja sust oidnujuvvum, de æi si jakkam.

12 Mutto dastmaŋŋel, go guoftas sist vagjo-

